
“Əsrin müqaviləsi” çərçivəsində ilkin neftin hasilatına başlanıldığı “Çıraq” 
yatağı ehtiyatların zənginliyi ilə seçilir. 1997-ci ilin payızında istismarına 
başlanmış bu yatağın geniş bir ərazinin əhatə etməsi, eləcə də zəngin neft 
ehtiyatları burada daha bir hasilat platformasının inşasına zərurət yaradıb. 
Məhz bu səbəbdən yatağın qərb cinahında yerləşən ehtiyatların işlənməyə 
cəlb edilməsi məqsədilə 2010-cu ilin martın 9-da konsorsiumun rəhbər 
komitəsi tərəfindən yeni bir qərar qəbul edilib. 
“Qərbi Çıraq” layihəsi, həm də mövcud 

“Dərinsulu Günəşli” və “Çıraq” platformaları 
arasında yeni bir dəniz qurğusu quraşdırmaq-
la əvvəlki illərdə yaradılmış infrastrukturda 
müşahidə edilən boşluğu aradan qaldırmaq 
məqsədi daşıyıb. Bununla da, dəyəri 6 mil-
yard dollar olan daha bir neft layihəsinin ic-
rasına start verilib. 

2010-cu il iyunun 21-də 20 qazma kəsiyi 
və 4 istiqamətləndirici dayağı olan 218 tonluq 
öncə qazma tavası dənizin dibində quraşdırı-
lıb. 2012-ci il oktyabrın 20-də “Qərbi Çıraq” 
platformasının dayaq bloku Heydər Əliyev 
adına Bakı Dərin Özüllər =avodunun tikin-
ti-quraşdırma sahəsinin yanalma limanında 
təhlükəsiz şəkildə “STB-1” daşıma barjasına 
yüklənərək dənizə yola salınıb. Növbəti ildə 
isə üst modullar dənizə gətirilərək dənizdə 
quraşdırılmış dayaq blokunun üzərinə bər-
kidilib. Bununla yanaşı, layihə çərçivəsində 
sualtı boru kəmərləri çəkilib, “Dədə Qorqud” 
üzən yarımdalma qurğusu vasitəsilə ərazidə 
qabaqlayıcı quyular qazılıb. 

“Azəri-Çıraq-Günəşli” yataqlar blokunda 
neft hasilatının sabitləşdirilməsinə və layla-
rın neft veriminin maksimuma çatdırılmasına 
imkan yaradan layihənin ümumi dəyərinin, 
təqribən, 4 milyard dolları qurğuların ti-
kintisinə və qabaqlayıcı qazma proqramına 
xərclənib. Məbləğin qalan hissəsi isə istismar 
müddəti dövründə platformadan hasilat qu-
yularının qazılmasına sərf olunur. Ölkə neft 
sənayesinin  tarixində mühüm əhəmiyyətə 
malik olan bu qurğunun hazırlanması yerli 
mütəxəssislər tərəfindən həyata keçirilib.

 “Qərbi Çıraq” bp şirkətinin “Azəri-Çı-
raq-Günəşli” layihəsinin operatoru qismində 
Xəzərdə inşa və istismar etdiyi dünya səviy-
yəli 8-ci dəniz platformasıdır. Platforma gün-
dəlik 25 min ton neft və 6,5 milyon kubmetr 
qaz hasilatı üçün layihələndirilib. Bununla 
yanaşı, qurğu gün ərzində 8 milyon kubmetr 
səmt qazı ötürmək imkanına malikdir. 

Yeri gəlmişkən, “Çıraq” neft layihəsi 
bp və tərəfdaşlarına Azərbaycanın yerli eh-
tiyatlarından istifadəni optimallaşdırmaq 
öhdəliyini yerinə yetirmək üçün daha bir 
imkan yaradıb. Belə ki, layihə çərçivəsində 
inşa olunmuş “Qərbi Çıraq” platformasının 
dayaq blokunun, üst modullarının inşasında, 
eləcə də sualtı boru kəmərlərinin çəkilməsin-
də Azərbaycan Dövlət Neft Şirkətinin birgə 

müəssisələrindən, gəmilərindən, tikinti-qu-
raşdırma meydançalarından və digər zəruri 
infrastrukturundan istifadə olunub. Bu da  
“Əsrin müqaviləsi” çərçivəsində ilk dəfə re-
allaşdırılan bir təşəbbüs kimi diqqət çəkir. 

Tikinti-quraşdırma işləri yerli subpod-
ratçıların imkanlarından maksimum istifadə 
edilməklə yerinə yetirilib. Qurğunun tikinti-
sinə isə 5 min nəfər cəlb olunub. hmumilik-
də, subpodratçı və təchizatçı mütəxəssislərin 
də daxil olduğu işçi qüvvəsinin 96 faizini 
yerli Azərbaycan vətəndaşları təşkil edib. 
Layihə çərçivəsində 20 milyon adam-iş saatı 
sərf olunub, tikinti-quraşdırma işləri heç bir 
istehsalat qəzası baş vermədən yüksək səviy-
yədə həyata keçirilib.

 “Qərbi Çıraq” platformasının dayaq blo-
ku Heydər Əliyev adına Bakı Dərin Özüllər 
=avodunda inşa olunub. “Bos Şelf” yerli 
Azərbaycan şirkətinin podratçısı olduğu da-
yaq bloku Xəzər dənizində həmin dövrədək 
inşa edilmiş ən ağır qurğudur. Blokun çəkisi 
17 min 500 ton, hündürlüyü 185 metr təşkil 
edir. Qurğunun ümumi çəkisi 6700 ton olan 
13 (üstəgəl bir ehtiyat) payası, 7 dikborusu, 8 
“-” şəkilli  və 10 qoruyucu borusu var. 

“Çıraq” neft layihəsinin əsas qurğuların-
dan sayılan hasilat platformasının üst modul-
ları isə AMEC-TEKFEN-A=FEN alyansının 

Bibiheybət tikinti-quraşdırma sahəsində inşa 
olunub. “Qərbi Çıraq” platformasının üst mo-
dullarının çəkisi 18 min 500 tondur. Platfor-
ma 200 nəfər işçinin çalışması üçün nəzərdə 
tutulub. Layihəyə 48 quyu gövdəsinə malik 
bir ədəd hasilat, qazma, yaşayış platforması, 
14 düymlük qaz kəməri və 30 düymlük neft 
kəməri daxildir.

 “Qərbi Çıraq” dənizin 170 metr dərin-
liyində “Çıraq-1” və “Dərinsulu Günəşli” 
platformaları arasında quraşdırılıb. “Qərbi 
Çıraq” platformasından hasilat 2014-cü il 
yanvarın 28-də -05 öncəqazma quyusunun 
istismara daxil edilməsi ilə başlanıb. Hazırda 
xam neft öncədən platformada quraşdırılmış 
texnoloji qurğulardan keçərək yeni yataq-
daxili boru kəməri vasitəsilə mövcud 30 dü-
ymlük sualtı ixrac xətti ilə Səngəçal termina-
lına nəql olunur. 

Ötən müddətdə “Qərbi Çıraq” platforma-
sından 35 quyu qazılıb. Həmin quyuların 26-sı 
neft, 1-i qaz, 7-si su injektor, 1-isə şlamların 
yenidən laylara vurulması quyularıdır. Hasila-
ta başlandığı vaxtdan indiyədək buradan 251 
milyon barel (34 milyon ton) neft çıxarılıb. 
Platformada maksimal illik hasilat isə 2016-cı 
ildə qeydə alınıb. Həmin il buradan orta gün-
dəlik hasilat 120 min barel olmaqla 6 milyon 
ton neft çıxarılıb. Bununla belə, “Azəri-Çı-
raq-Günəşli” yataqlar blokunda ehtiyatların 
azalması “Qərbi Çıraq” platformasına da təsir-
siz ötüşməyib. 2025-ci ilin 9 ayının yekunları-
na görə, burada gündəlik orta hasilatın səviy-
yəsi 24 min barel təşkil edib.

Y.MİRBAĞIR 

İxracyönümlü istehsalın yeni ünvanları 

Azərbaycanda qeyri-neft sənaye-
sinin gücləndirilməsi Prezident İlham 
Əliyevin rəhbərliyi ilə həyata keçirilən 
dövlət siyasətinin prioritet istiqamətlə-
rindən biri kimi müəyyən edilib. Bu çər-
çivədə ölkənin mövcud təbii və iqtisadi 
potensialından daha səmərəli istifadə 
olunması, innovativ həllərin və qabaq-
cıl texnologiyaların sənaye istehsalına 
inteqrasiyası, yeni sənaye sahələrinin 
yaradılması və rəqabətədavamlı məhsul 
buraxılışının genişləndirilməsi məqsə-
dilə ardıcıl və məqsədyönlü tədbirlər 
həyata keçirilir. 

Dövlət başçısı yanvarın 27-də Sumqayıt 
Sənaye Parkında olması da məhz bu stra-
tegiyanın davamıdır. Ölkə başçısı burada 
“Azermirror” MMC-nin güzgü vərəqələrin 
istehsalı zavodunun və “Bakı Karton və Qutu 
Fabriki” MMC-nin karton və qutu taralarının 
istehsalı müəssisəsinin açılışında iştirak edib, 
eləcə də “Nun” MMC-nin polipropilen və la-
minatlı kisə istehsalı müəssisəsinin təməlini 
qoyub.

Qeyd edək ki, ümumi sahəsi 640 hektar 
olan Sumqayıt Sənaye Parkında hazırda 40 
rezident fəaliyyət göstərir, layihələrin ümumi 
dəyəri 6,7 milyard manat, faktiki investisi-
ya həcmi isə 5,5 milyard manat təşkil edir. 
Layihələr çərçivəsində 8800-ə yaxın yeni iş 
yerinin yaradılması nəzərdə tutulur. Faktiki 
olaraq 6135 nəfər işlə təmin edilib. Rezident-
lərin ümumi satış həcmi 15,4 milyard manata 
çatıb ki, bunun da 5,7 milyard manatı ixracın 
payına düşür.

Sənaye zonaları dedikdə, sənaye parkları 
və sənaye məhəllələri nəzərdə tutulur. Bu əra-
zilər xüsusi hüquqi və inzibati rejim əsasında 
fəaliyyət göstərir və investorlar üçün əlve-
rişli biznes mühitinin yaradılmasını qarşıya 
məqsəd olaraq qoyur. Burada əsas prioritet-
lərdən biri istehsal proseslərinin mərkəzləş-
dirilməsi, infrastruktur problemlərinin aradan 
qaldırılması və sahibkarların operativ fəaliy-
yətinə şəraitin təmin olunmasıdır. Bu proses-

lərin əlaqələndirilməsi və vahid idarəetməsi 
İqtisadi =onaların İnkişafı Agentliyi tərəfin-
dən həyata keçirilir.

Qanunvericiliyin tələblərinə uyğun ola-
raq sənaye parklarında sahibkarlıq fəaliyyə-
tinin təşviqi məqsədilə geniş stimullaşdırıcı 
tədbirlər paketi tətbiq olunur. Bu tədbirlər, 
ilk növbədə, vergi və gömrük sahəsini əhatə 
edir. Azərbaycan Respublikasının 9ergi Mə-
cəlləsinə və “Gömrük tarifi haqqında” Azər-
baycan Respublikasının Qanununa əsasən, 
sənaye parklarının rezidentləri qeydiyyata 
alındıqları tarixdən etibarən 10 il müddətinə 
əmlak vergisindən, torpaq vergisindən, gəlir 
və ya mənfəət vergisindən azad edilirlər. 

Eyni zamanda, istehsal məqsədilə idxal 
edilən texnika, texnoloji avadanlıqlar və qur-
ğular üzrə ƏD9 tutulmur, həmçinin bu mal-
ların idxalı zamanı 10 il müddətinə gömrük 
rüsumları tətbiq edilmir. Qeyd edək ki, göm-
rük rüsumlarından azadolma müddətinin 10 
ilə çatdırılması 30 dekabr 2022-ci ildə “Göm-
rük tarifi haqqında” Azərbaycan Respublika-
sının Qanununa edilmiş dəyişiklik əsasında 1 
yanvar 2023-cü ildən qüvvəyə minib, əvvəlki 
illərdə bu müddət 7 il təşkil edirdi.

Bununla yanaşı, işğaldan azad edilmiş 
ərazilərdə fəaliyyət göstərən sahibkarlar üçün 
əlavə stimullaşdırıcı tədbirlər də nəzərdə tu-
tulub. Belə ki, bu ərazilərdə layihə həyata 
keçirən sahibkarlara 90 faizə qədər dövlət zə-
manəti və 10 faiz subsidiya ilə xüsusi güzəştli 
bank kreditləri təqdim olunur. Eyni zaman-
da, kommunal ödənişlər üzrə 20 faiz kəşbək 
tətbiq edilir, dividend gəlirləri vergidən azad 
edilir, sosial sığorta ödənişləri üzrə dövlət 
subsidiyası verilir, mənfəətin və kapitalın 
repatriasiyası isə tam şəkildə vergidən azad 
olunur. Bundan başqa, Nazirlər Kabinetinin 
müəyyən etdiyi siyahıya uyğun olaraq xam-
mal idxalı zamanı gömrük və ƏD9 güzəştləri 
də tətbiq edilir.

Bütün bu stimullaşdırıcı mexanizmlər 
sənaye parklarında və işğaldan azad edilmiş 
ərazilərdə sahibkarlıq fəaliyyətinin genişlən-
məsinə, investisiya cəlbediciliyinin artması-
na və dayanıqlı iqtisadi inkişafın təmin olun-
masına xidmət edir.

Hazırda ölkəmizdə mövcud sənaye zo-
nalarında 104 müəssisə istehsal fəaliyyətinə 
başlayıb. İndiyədək sənaye zonalarına 7 mil-
yard manatdan çox investisiya yatırılıb və 11 
mindən artıq daimi iş yeri yaradılıb. Növbəti 
mərhələdə mövcud layihələr üzrə 1,74 mil-
yard manata yaxın investisiyanın cəlb edil-
məsi nəzərdə tutulur. Sənaye zonalarında in-
diyədək, ümumilikdə 19,4 milyard manatlıq 
məhsul istehsal edilib ki, bunun 6,1 milyard 
manatlıq hissəsi ixrac olunub. Hazırda bu 
zonalarda istehsal edilən məhsullar dünyanın 
70 ölkəsinə ixrac edilir.

2025-ci ilin ilin birinci yarısında sənaye 
zonalarında 1,83 milyard manatlıq satış hə-
yata keçirilib ki, bunun da 583,5 milyonluq 
hissəsi ixracın payına düşür.  Bu göstərici ilə 
sənaye zonalarının qeyri-neft sənayesi məh-
sullarının istehsalında xüsusi çəkisi 18,7 faiz, 
qeyri-neft sənayesi məhsullarının ixracında 
isə 28,3 faiz olub.  Sənaye zonaları üzrə məh-
sul satışı 2024-cü ilin eyni dövrünə nisbətən 
28,7 faiz, ixracı 22,4 faiz artıb. Sənaye zona-
larında istehsal edilən polimerlər, karbamid, 
polad və polietilen borular, tütün məmulatla-
rı, divar kağızları, müxtəlif təyinatlı ayaqqa-
bılar, sürtkü yağları, ferroərintilər, müxtəlif 
növdə kabellər, şüşə lövhələr, tikinti kimyə-
viləri, ipliklər, elektrod və s. məhsullar Tür-
kiyə, ABŞ, Kanada, Çin, Hindistan, İngiltərə, 
Almaniya, BƏƏ, Yunanıstan, İsrail, Avstri-
ya, Norveç, Çexiya, İspaniya, Belçika və s. 
ölkələr daxil olmaqla ümumilikdə dünyanın 
70-dən artıq ölkəsinə “Made ,n Azerbaijan” 
brendi adı altında ixrac olunub.

Hazırda ölkədə Sumqayıt, Qaradağ, Pi-
rallahı, Mingəçevir, Balaxanı, Hacıqabul, 
Ağdam və Cəbrayıl rayonunda yerləşən 
“Araz 9adisi İqtisadi =onası” daxil olmaqla 
8 sənaye parkı fəaliyyət göstərir. Bununla 
yanaşı, Naxçıvan Sənaye Parkının, eləcə də 
Gəncə şəhəri və Şəmkir rayonu ərazisin-
də yeni Qərb Sənaye Parkının yaradılması 
istiqamətində işlər aparılır. Eyni zamanda, 
Masallı, Neftçala, Sabirabad və Şərur sənaye 
məhəllələri də istehsal və sahibkarlıq fəaliy-
yətinin inkişafına mühüm töhfə verir.

Xatırladaq ki, yanvarın 15-də Qərb Səna-
ye Parkının yaradılması haqqında Prezident 
İlham Əliyev fərman imzalayıb. Qərb Sənaye 
Parkı Gəncə şəhəri və Şəmkir rayonu ərazi-
sində fəaliyyət göstərəcək. 

Sənaye zonaları Azərbaycanın uzunmüd-
dətli inkişaf strategiyasında sistemli rol oy-
nayır. Onlar iqtisadiyyatın şaxələndirilməsi, 
sənaye potensialının genişləndirilməsi və 
dayanıqlı istehsal zəncirlərinin formalaşdı-
rılması baxımından vacib mexanizm hesab 
olunur. Xüsusilə qlobal iqtisadi dəyişiklik-
lər fonunda sənaye zonalarının mövcudluğu 
ölkə iqtisadiyyatının çevikliyini və davamlı-
lığını artırır.

Musa BAĞIRLI  

Az vaxtda böyük fayda modeli

Azərbaycanda dövlət maliyyəsinin idarə edilməsinin səmərəliliyini artır-

maq məqsədilə “Rəqəmsal dövlət maliyyəsi” adlı yeni informasiya sistemi ya-
radılır. Bu sistem Maliyyə Nazirliyinin fəaliyyət dairəsinə aid bir çox sahələri 
əhatə edəcək genişmiqyaslı bir layihədir. Məqsəd ölkənin büdcə planlaşdırıl-
ması və icrası, gəlir və xərclərin uçotu, dövlət borcu və xəzinədarlıq əməliy-
yatları kimi mühüm maliyyə proseslərinin vahid rəqəmsal platforma üzərin-
dən inteqrə və e൵ektiv idarə olunmasını təmin etməkdir. 

Sistemin məqsədi və  
əhatə sahəsi

“Rəqəmsal dövlət maliyyəsi” infor-
masiya sisteminin yaradılmasında əsas 
məqsədlərdən biri maliyyə məlumatlarının 
və proseslərinin bir mərkəzdə cəmlənməsi-
dir. Büdcə planlaşdırılması, vergi və göm-
rük daxilolmaları, dövlət rüsumları, dövlət 
şirkətlərinin dividendləri kimi gəlir mənbələ-
ri ilə yanaşı, audit və mühasibat uçotu, ma-
liyyə nəzarəti, xəzinədarlıq, dövlət borcu və 
maliyyə öhdəlikləri kimi sahələrin səmərəli 
idarə edilməsi məhz bu yeni sistem vasitəsilə 
həyata keçiriləcək. Yəni dövlət maliyyəsinin 
idarə edilməsinə dair bütün kritik funksiyalar 
vahid platformada birləşəcək. Nəticədə, mə-
lumatlar arasındakı uyğunsuzluqların aradan 
qaldırılması, təkrarlanan əməliyyatların mi-
nimuma endirilməsi və resurslardan səmərəli 
istifadə əldə olunacaq.

Maliyyə Nazirliyi bu sistemin formalaş-
dırılması, fəaliyyəti və inkişaf etdirilməsi 

üzrə zəruri tədbirləri görəcək və onun fasilə-
siz işləməsini təmin edəcək. Eyni zamanda, 
Rəqəmsal İnkişaf və Nəqliyyat Nazirliyi sis-
temin texnoloji infrastrukturu ilə bağlı vacib 
rol oynayacaq – yeni maliyyə sistemi hö-
kumətin rəqəmsal mühitində, xüsusən “Hö-
kumət buludu” (G-cloud) adlanan infrastruk-
tur üzərində yerləşdiriləcək və digər dövlət 
informasiya resursları reyestrinə inteqrasiya 
ediləcək. Bu, informasiya sisteminin təhlükə-
siz və genişlənə bilən bir infrastruktura ma-
lik olacağını göstərir. Beləliklə, sözügedən 
sistem hökumətin rəqəmsal ekosistemində 
mühüm bir həlqə kimi formalaşır.

TexnoloMi özəllik və  
üstünlüklər

Yeni sistemin ən önəmli xüsusiyyətlə-
rindən biri onun tam inteqrasiya olunmuş 
vahid ekosistem şəklində qurulmasıdır. Xa-
tırladaq ki, yanvarın 9-u Maliyyə Nazirliyin-
də keçirilən rəqəmsal idarəetmə və elektron 
informasiya sistemləri üzrə fəaliyyətin tək-
milləşdirilməsi üzrə yaradılmış İşçi Qrupun 
növbəti iclası zamanı maliyyə naziri Sahil 
Babayev qeyd etmişdi ki, bu informasiya sis-
temi ayrı-ayrı platformalar toplusu deyil, bü-
tün alt-sistemləri bir çətir altında birləşdirən 
vahid bir ekosistem kimi formalaşdırır. Yəni 
əvvəllər müxtəlif funksiyalar üçün fərqli 
proqram təminatları mövcud idisə, indi onlar 
vahid yanaşma ilə birləşdirilir. 

Sistemin texnoloji infrastrukturu “Hö-
kumət buludu” konsepsiyasına uyğun qu-
rulur. Bu, o deməkdir ki, “Rəqəmsal dövlət 
maliyyəsi” informasiya sistemi dövlətin 
müasir bulud texnologiyaları platformasında 
yerləşəcək, bu da təhlükəsizlik standartlarına 
tam cavab verən, yüksək sürətli və fasiləsiz 
xidmət göstərən bir mühit təmin edir. 

Prezident İlham Əliyevin müvafiq fərma-
nına əsasən, sistemin dövlətin Elektron Hö-
kumət İnformasiya Sistemi (e-hökumət por-
talı) vasitəsilə müxtəlif qurumların məlumat 
bazalarına qoşulması və oradan avtomatik 
məlumat alması nəzərdə tutulur. Bu yenilik 

sayəsində vergi orqanları, gömrük xidməti, 
dövlət xəzinədarlığı kimi qurumların məlu-
matları “Rəqəmsal dövlət maliyyəsi” platfor-
masına birbaşa ötürüləcək.

Sistemin tərkibində bir sıra alt-modullar 
və rəqəmsal platformalar da yer alacaq ki, 
onlar maliyyə idarəçiliyinin müxtəlif aspekt-
lərini rəqəmsallaşdırır və avtomatlaşdırır. 
Onların inteqrasiyası sayəsində, məsələn, 
e-müqavilə sistemində yaradılan məlumat 
eyni anda e-mühasibat və data anbarı siste-
minə ötürülə biləcək, yaxud büdcə portalın-
da göstərilən rəqəmlər birbaşa vahid data 
bazasından gələcək. Bütün bunlar texnoloji 
baxımdan dövlət maliyyəsinin idarə edilmə-
sində tam yeni bir səviyyə yaratmağı vəd 
edir.

İstifadə imkanları və  
gözlənilən faydalar

Məsələn, Maliyyə Nazirliyinin əməkdaş-
ları büdcənin icrası barədə məlumatları vergi 

və ya gömrük orqanlarının mədaxil göstəri-
cilərini, eləcə də xəzinədarlıq əməliyyatlarını 
eyni sistem üzərindən görüb analiz edə bilə-
cək. Bu cür mərkəzləşmiş məlumat mühiti 
sayəsində qərarvermə prosesi sürətlənəcək.

Bundan əlavə, sözügedən sistemin təş-
kilində süni intellekt əsaslı funksiyaların 
əlçatan olması da gözlənilir. Müasir və rəqa-
bətqabiliyyətli infrastruktur baxımından Aİ 
bazalı sistemin fəaliyyəti nəticəsində təkrar-
lanan funksiyalar aradan qaldırılaraq vaxta 
qənaət etməyə imkan verəcək. Məsələn, eyni 
məlumatın müxtəlif qurumlar tərəfindən ay-
rı-ayrılıqda toplanmasına ehtiyac qalmaya-
caq – sistem məlumatları bir dəfə toplayıb 
hamı üçün əlçatan edir. Kağız daşıyıcılardan 
imtina edilməsi də həm büdcə vəsaitinə (çap, 
arxiv xərclərinə) qənaət, həm də ekoloji ola-
raq fayda deməkdir.

9ahid data anbarı və analitika alətləri 
sayəsində Maliyyə Nazirliyi ölkənin makro-
iqtisadi göstəricilərini, büdcə tendensiyalarını 
daha dərindən təhlil edə biləcək. Məlumatla-
rın inteqrasiyası keçmiş dövrlərlə müqayisəli 
təhlil, risklərin proqnozlaşdırılmasına şərait 
yaradacaq. Bu da dövlət maliyyəsinin plan-
laşdırılması və idarə edilməsində daha elmi 
əsaslı qərarlar qəbul etməyə yardım edəcək.

Nəticə etibarilə, “Rəqəmsal dövlət ma-
liyyəsi” informasiya sistemi Azərbaycan 
dövlətinin maliyyə idarəçiliyində mühüm bir 
transformasiyanın başlanğıcıdır. Bu sistem 
tam tətbiq olunduqdan sonra, dövlət orqanla-
rı maliyyə əməliyyatlarını daha çevik, şəffaf 
və əlaqəli şəkildə həyata keçirəcək, vətəndaş-
lar isə dolayısı ilə dövlət vəsaitlərinin idarə 
olunmasında artan səmərəliliyin faydasını 
görəcəklər. Yeni platforma rəqəmsal texno-
logiyaların imkanlarından maksimum yarar-
lanaraq ölkəmizin maliyyə sistemini müa-
sirləşdirir və növbəti illərdə dövlət maliyyə 
informasiya sisteminin dünya standartlarına 
uyğun bir səviyyəyə yüksələcəyini vəd edir. 

Nurlan ABDALOV  
X Q

Ekspert rəyi

Fərid KAZIMOV, 
Rəqəmsal İnkişaf və Nəqliyyat 
Nazirliyi İctimai Şurasının üzvü

Azərbaycanda dövlət maliyyəsinin 
idarə edilməsində yeni bir mərhələnin 
başlanğıcı olan “Rəqəmsal dövlət maliy-
yəsi” informasiya sistemi yaradılır. Bu 
sahədə uzun illərdir hiss olunan ehtiyacın 
nəticəsi olaraq, sistemin Əsasnaməsi artıq 
təsdiqlənmişdir. Layihənin indiki dövrdə 
həyata keçirilməsi onun ən müasir texno-
loji tendensiyalara əsaslanaraq qurulması-
na şərait yaradacaq. 2026–2027-ci illərdə 
tam formalaşdırılması nəzərdə tutulan bu 

sistem süni intellekt texnologiyalarını da 
özündə ehtiva edəcək. Bu isə hazırkı struk-
turlardan fərqli olaraq əlavə uyğunlaşdır-
ma xərclərinə yol vermədən daha operativ 
və səmərəli idarəetmə modeli təqdim edə-
cək.

Yeni sistem dövlət gəlir və xərclərinin 
daha dəqiq şəkildə proqnozlaşdırılmasını 
təmin edəcək. Hazırda qəbul edilən tarif və 
iqtisadi qərarların təkcə konkret sahələrə 
deyil, dolayısı ilə digər sektorlar üzərində 
də təsiri mövcuddur. RDMİS bu qarşılıqlı 
əlaqələri real vaxtda təhlil etməyə və nə-
ticələrin əvvəlcədən müəyyən edilməsinə 
imkan yaradacaq. 9ahid platforma vasitə-
silə dövlət qurumlarının maliyyə axınları 
şəffaf şəkildə izləniləcək, mümkün risklər 
və plan dəyişiklikləri isə vaxtında aşkar 
olunacaq.

Süni intellektin tətbiqi də dövlət ma-
liyyə analitikasında ciddi keyfiyyət də-
yişikliyi yaradacaq. Bu texnologiyalar 
vasitəsilə müxtəlif ssenarilər əsasında, 
məsələn, 2026–2030-cu illər ərzində gəlir 
və xərclərin iqtisadi təsirləri qabaqcadan 
modelləşdirilə biləcək. Bu isə daha dəqiq, 
əsaslandırılmış və strateji qərarların qəbul 
olunmasına dəstək verəcək.

“Rəqəmsal dövlət maliyyəsi” sistemi 
dövlət maliyyəsinin idarəsində vaxtında 
atılmış strateji addımdır və Azərbaycanın 
iqtisadi sabitliyini möhkəmləndirmək is-
tiqamətində mühüm rol oynayacaq.

